
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৮৬ )



যিনি আমাদের পাপের প্রায়শ্চিত্ত জন্য প্রাণ দান করিয়াছেন, তাঁহার, আপনকার এবং ধর্ম্মাত্মার মহিমা ও গৌরব অনন্তকাল স্থায়ী হউক।

 লেডিজেন্, তাঁহার প্রাণদণ্ডের পূর্ব্ব রজনীতে গ্রীক ভাষার ধর্ম্ম পুস্তকের অন্তভাগের একটী সাদা পৃষ্ঠায় পত্র লিখিয়া, সেই গ্রন্থখানি আপন ভগিনী ক্যাথারিন্কে প্রেরণ করেন, তাহাতে এই লিখিয়াছিলেন—হে প্রিয় ভগিনী ক্যাথারিন্! আমি কায়মনে সর্ব্বদা ঈশ্বর সন্নিধানে তোমার মঙ্গল প্রার্থনা করিতেছি। তোমার নিকট এই যে পুস্তক খানি পাঠাইতেছি, যদিও ইহার পৃষ্ঠদেশ স্বর্ণে মণ্ডিত নহে, কিন্তু ইহার অভ্যন্তর মণি মুক্তা অপেক্ষাও উৎকৃষ্টতর পদার্থে পরিপূর্ণ। এই পুস্তকে ঈশ্বরের আজ্ঞা লিখিত আছে, ইহা সর্ব্বস্রষ্টার ধর্ম্মপুস্তক এবং দান পত্র, যাহাতে তুমি অপার আনন্দ পাইতে পারিবে। যদ্যপি সরলান্তঃকরণে পাঠ করিয়া দৃঢ় মানসে ইহার অনুসরণ কর, তাহা হইলে অক্ষয় জীবন প্রাপ্ত হইতে পারিবে। ঈশ্বরের ও মনুষ্যের প্রতি কি করা কর্ত্তব্য, এই বিশ্বরাজ্যে বাস কালে এবং মৃত্যু সময়ে কি রূপ অন্তঃকরণ হওয়া উচিত ইহা শিক্ষা পাইবে। পৈতৃক বিষয়াপেক্ষা ইহাতে তুমি উৎকৃষ্ট বিষয় পাইতে পারিবে অর্থাৎ পরমেশ্বর যদি তোমার পিতার উন্নতি করেন, তাহা হইলে তাহারি তুমি অধিকারিণী হইবে। মনোনিবেশ পূর্ব্বক এই পুস্তক খানি পাঠ করিয়া যদি ঈশ্ব-

